
	1. Արդարադատության նախարարություն 
	30.08.2023թ.

	
	N /27.2/39207-2023

	«2023 թվականին խաղողի մթերումներ իրականացնող տնտեսավարողներին գյուղատնտեսական հումքի մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 	
1. նախագծի 2-րդ կետի 4-րդ ենթակետում «վարկառուին» բառը անհրաժեշտ է փոխարինել «շահառուին» բառով՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի պահանջը համաձայն որի՝ Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: 		
2. Նախագծի 1-ին կետով հաստատվող հավելվածի (այսուհետ՝ Հավելված) 12-րդ կետի 4-րդ, 5-րդ ենթակետերում և 17-րդ կետում օգտագործվում է «տեղեկատվություն» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին:
Վերոգրյալը հաշվի առնելով, և նկատի ունենալով «Տեղեկատվության ազատության մասին» օրենքի 3-րդ հոդվածի պահանջները անհրաժեշտ է Նախագծի նշյալ դրույթներում «տեղեկատվություն» բառը փոխարինել «տեղեկություն» բառով՝ համապատասխան թվով և հոլովաձևերով:
3. Հավելվածի 13-րդ կետում անհրաժեշտ է հստակեցնել տեղեկությունների տրամադրման ժամկետները, մասնավորապես պարզ չէ, թե էկոնոմիկայի նախարարության և դիմումատուի կողմից տեղեկությունների տրամադրման համար առաջարկվող կարգավորմամբ նախատեսվում է երկու աշխատանքային, թե երկու օրացույցային օր:	
«2023 թվականի խաղողի ավելցուկային բերքի մթերման գործընթացը կազմակերպելու նպատակով պետական բյուջեից Էկոնոմիկայի նախարարությանը գումար տրամադրելու և գնման գործընթացի առանձնահատկությունները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի 4-րդ կետով նախատեսվում է, որ հայկական կոնյակի սպիրտի ձեռքբերման նպատակով կազմակերպությունների ընտրության և գործընթացի իրականացման նպատակով ստեղծվելու է մասնագիտական խումբ և գնահատող հանձնաժողով, իսկ 5-րդ կետով նախատեսվում է, որ հանձնաժողովը մասնագիտական խմբի ներկայացմամբ հաստատելու է կազմակերպությունների ընտրության որակավորման չափորոշիչները, դրանց գնահատման համար ներկայացվելիք փաստաթղթերը: 
Վերոգրյալի կապակցությամբ հայտնում ենք, որ Նախագծով առաջարկվող դրույթներում առկա չեն մասնագիտական խմբի և գնահատող հանձնաժողովի ձևավորման (ստեղծման) ժամկետների վերաբերյալ կարգավորումներ:	
«2023 թվականի խաղողի մթերումների գործընթացի կազմակերպման միջոցառումները հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություններ առաջարկություններ չունենք:			
	






1․ Ընդունվել է։





2․ Ընդունվել է։











3․ Ընդունվել է։





Ընդունվել է։



	2. Ֆինանսների նախարարություն
	01․09․2023թ․

	
	N 01/9-2/17267-2023

	   Նախագծերի վերաբերյալ հայտնում ենք հետևյալը.
    2023թ. խաղողի մթերման գործընթացը կանոնակարգելու անհրաժեշտությամբ պայմանավորված, վերը նշված նախագծերով առաջարկվում է հաստատել 2023թ. խաղողի մթերումների գործընթացի կազմակերպման միջոցառումները, որոնց շրջանակներում նախատեսվում է.
    ա/ ՀՀ 2023թ. խաղողի մթերումներ իրականացնող տնտեսավարող սուբյեկտներին 2023թ. սեպտեմբերի 1-ից մինչև դեկտեմբերի 30-ը գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրի պայմաններին համապատասխան սուբսիդավորել տրամադրվող վարկի տոկոսադրույքի տարեկան 11 տոկոսային կետին (գործող 9 տոկոսային կետի փոխարեն) համարժեք մասը, տրամադրվող վարկերի մարման ժամկետը սահմանել առավելագույնը 60 ամիս (գործող 36 ամսվա փոխարեն), վարկերի մայր գումարի մարման համար սահմանված արտոնյալ ժամկետը սահմանել վարկը տրամադրելու պահից առնվազն 24 ամիս (գործող 12 ամսվա փոխարեն), 
   բ/ խաղողի մթերումների նպատակով տրամադրվող վարկերի գծով տնտեսավարողների մոտ ապահովման միջոցի ոչ բավարար մակարդակի դեպքում ՀՀ կառավարության կողմից 2023թ. սեպտեմբերի 1-ից մինչև 2023թ. դեկտեմբերի 30-ը տրամադրել մինչև 50%-ի չափով բյուջետային երաշխիք, 
   գ/ մթերման չափից կախված (5000 տոննայից մինչև 14000 տոննա, 15000 տոննայից ավելի խաղողի մթերումներ իրականացնող տնտեսավարող սուբյեկտներ) տրամադրել սուբսիդավորում, համապատասխանաբար՝ 5000 տոննան գերազանցող մթերված յուրաքանչյուր 1000 տոննայի դիմաց 30․0 մլն դրամի և 10000 տոննան գերազանցող մթերված յուրաքանչյուր 5000 տոննայի դիմաց 250․0 մլն դրամի չափով,
   դ/ կոնյակի սպիրտի արտադրությամբ զբաղվող տնտեսավարող(ներ)ից ձեռք բերել 1․0 մլն լիտր (100 %-անոց սպիրտի հաշվարկով) կոնյակի սպիրտ (2.0 մլրդ դրամ)՝ ձեռքբերված կոնյակի սպիրտի գումարով, Արարատի և Արմավիրի մարզպետների կողմից հաստատված ցանկերով ներկայացված խաղողագործներից համարժեք քանակությամբ, պետության կողմից սահմանված գնով, խաղողի մթերումներ իրականացնելու պայմանով:
    Վերը նշվածի կապակցությամբ հարկ է նշել, որ նախագծերի փաթեթի հիմնավորման համաձայն մթերման նպատակով սուբսիդավորման և կոնյակի սպիրտի ձեռք բերման համար 2023թ. անհրաժեշտ ֆինանսական միջոցների գնահատականը կազմում է 4.0 մլրդ դրամ, իսկ մթերումների նպատակով տրամադրվող վարկերը վերոհիշյալ փոփոխված պայմաններով տրամադրելու դեպքում 2024թ. և հետագա տարիներին անհրաժեշտ լրացուցիչ միջոցների ֆինանսական գնահատականը չի ներկայացվել: Այդ առումով նշենք, որ 2024թ. պետական բյուջեի հարկաբյուջետային շրջանակը հնարավորություն չի ընձեռում ՀՀ կառավարության կողմից նոր պարտավորությունների ստանձնման համար, ուստի նախագծերի ընդունման արդյունքում լրացուցիչ պարտավորությունների ստանձնումը և հետագա ֆինանսավորումը պետք է դիտարկվի Էկոնոմիկայի նախարարության 2024թ. առաջնահերթությունների վերանայման համատեքստում:  
   Հարկ է նշել նաև, որ ոլորտին աջակցության տրամադրումը նախադրյալ կարող է հանդիսանալ տարբեր արտածին ռիսկերի համար, իսկ աջակցությունը կարող է դառնալ մշտական բնույթ կրող, ինչը յուրաքանչյուր խնդրի պարագայում ոլորտի համար կարող է ստեղծել սպասումներ։ Փաստացի պետության քաղաքականությունը յուրաքանչյուր տարի հանգեցնում է նրան, որ անկանխատեսելի ծախսի անհրաժեշտություն է առաջանում՝ ստեղծելով ֆիսկալ ռիսկ և մեծացնելով պետության պայմանական պարտավորությունների ծավալը, ուստի խնդրին պետք է տալ համակարգային լուծում։
   



    Միաժամանակ, յուրաքանչյուր խնդրի համար առանձին գործիքակազմով աջակցության տրամադրումը կարող է խնդիրներ ստեղծել հավասարության և արդարության ապահովման, ինչպես նաև վերահսկողության տեսանկյունից։ Աջակցության մոտեցումները իրարից խիստ տարբերվող ընթացակարգեր են ենթադրում, ուստի տրված տեղեկատվության պարագայում անհասկանալի են ընկերությունների ընտրության և խնդիրների դասակարգման ընթացակարգերը։
   
    Միաժամանակ նախագծերից յուրաքանչյուրի վերաբերյալ հայտնում ենք հետևյալը.	«2023 թվականի խաղողի մթերումների գործընթացի կազմակերպման միջոցառումները հաստատելու մասին» ՀՀ կառավարության որոշման նախագծի վերաբերյալ.
    1. Նախագծով հաստատվող 2023թ. խաղողի մթերումների գործընթացի կազմակերպման միջոցառումների (այսուհետ՝ Միջոցառումներ) շրջանակներում առաջացող ֆինանսական պարտավորություններն իրականացվելու են պետական բյուջեի միջոցների հաշվին: Ընդ որում, 1կգ նվազագույնը 110 դրամով կնքված 5000 տոննայից մինչև 14000 տոննա խաղողի մթերումներ իրականացնող տնտեսավարող սուբյեկտներին, 5000 տոննան գերազանցող մթերված յուրաքանչյուր 1000 տոննայի դիմաց տրամադրվող 30․0 մլն դրամի, իսկ 15000 տոննայից ավելի խաղողի մթերումներ իրականացնող տնտեսավարող սուբյեկտներին, 10000 տոննան գերազանցող մթերված յուրաքանչյուր 5000 տոննայի դիմաց տրամադրվող 250․0 մլն դրամի չափով  սուբսիդավորման (Միջոցառումների 4-րդ կետի 3-րդ և 4-րդ ենթակետեր) համար անհրաժեշտ գումարը հիմնավորման համաձայն գնահատվել է շուրջ 2.0 մլրդ դրամ: Սակայն նախագծի փաթեթում չեն ներկայացվել նշված ցուցանիշների հաշվարկ-հիմնավորումները։ Նշվածի կապակցությամբ հարկավոր է ներկայացնել ներկա պահին մթերման վերոնշյալ պայմաններին բավարարող տնտեսավարող սուբյեկտների գնահատված քանակը ՀՀ-ում, սուբսիդավորվող տոկոսադրույքի չափը (11%), մթերման չափից կախված տրամադրվող սուբսիդիաների չափերը (30․0 մլն և 250․0 մլն դրամ), մթերման շեմերը սահմանելու սկզբունքներն ու մեխանիզմները՝ նախագծի փաթեթում կցելով  համապատասխան հաշվարկ-հիմնավորումները՝ պետության պարտավորությունների շրջանակը գնահատելու նպատակով: Բացի այդ, նախագծով բացահայտված չէ, թե մթերումներ իրականացնող տնտեսավարող սուբյեկտի կողմից 5000 տոննան գերազանցող ոչ ամբողջական 1000 տոննա կամ 10000 տոննան գերազանցող ոչ ամբողջական 5000 տոննա խաղողի մթերման դեպքում ինչ սկզբունքով է կատարվելու տրամադրվելիք սուբսիդավորման համար անհրաժեշտ գումարի հաշվարկը:
    2. Միջոցառումների 4-րդ կետի 5-րդ ենթակետի համաձայն՝ կոնյակի սպիրտի արտադրությամբ զբաղվող տնտեսավարող(ներ)ից ձեռք է բերվում 3 տարի հնեցված 1․0 մլն լիտր (100 %-անոց սպիրտի հաշվարկով) կոնյակի սպիրտ՝ պայմանով, որ ձեռքբերված կոնյակի սպիրտի գումարով, պետության կողմից սահմանված գնով, Արարատի և Արմավիրի մարզպետների կողմից հաստատված ցանկերով ներկայացված խաղողագործներից կատարվում են համարժեք քանակությամբ խաղողի մթերումներ։ Ընդ որում համաձայն «2023 թվականի խաղողի ավելցուկային բերքի մթերման գործընթացը կազմակերպելու նպատակով պետական բյուջեից Էկոնոմիկայի նախարարությանը գումար տրամադրելու և գնման գործընթացի առանձնահատկություններ սահմանելու մասին» ՀՀ կառավարության որոշման նախագծի՝ նշված միջոցառման գծով 2023թ. խաղողի ավելցուկային բերքի մթերման գործընթացը կազմակերպելու նպատակով Էկոնոմիկայի նախարարությանը ՀՀ պետական բյուջեից (կայունացման դեպոզիտային հաշվի միջոցներից, բյուջետային ծախսերի տնտեսագիտական դասակարգման «Ներքին վարկեր և փոխատվություններ» հոդվածով) կտրամադրի 2․0 մլրդ դրամ: Հարկ ենք համարում նշել, որ վերոնշյալ աջակցության տրամադրման ուղղությամբ հնարավոր մի շարք կոռուպցիոն ռիսկերից խուսափելու նպատակով անհրաժեշտ է սահմանել մարզպետարանների կողմից նախապես տրված ցուցակների վերահսկողության հստակ մեխանիզմներ։
   3. Հատկանշական է նաև, որ պետության կողմից կոնյակի սպիրտի ձեռքբերման դեպքում առաջանալու են պահպանման ծախսեր, ինչպես նաև «տեխնիկական» ու «ոչ այդքան տեխնիկական» կորուստներ: Առաջարկում ենք վերջիններս ևս հաշվի առնել նախագծում, ինչպես նաև այն, որ սպիրտի հետագա վաճառքն ամբողջապես երաշխավորված չէ: Այս կապակցությամբ՝ նկատի ունենալով 1․0 մլն լիտր կոնյակի սպիրտի ձեռքբերման նպատակով տրամադրվելիք 2․0 մլրդ դրամ բյուջետային վարկի հետվերադարձելիության նշված հանգամանքներով պայմանավորված հնարավոր ռիսկայնությունը, բացահայտման կարիք ունի, թե ով է կրելու նշված հավանական ռիսկերը՝ վերջիններիս առաջացման դեպքում հնարավոր ֆինանսական ծախսերը փոխհատուցելու առումով: 
    2023 թվականին խաղողի մթերումներ իրականացնող տնտեսավարողներին գյուղատնտեսական հումքի մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին ՀՀ կառավարության որոշման նախագծի վերաբերյալ.
    1. Նախագծի 2-րդ կետի 4-րդ ենթակետի համաձայն խաղողի վերամշակման գործունեություն իրականացնող յուրաքանչյուր վարկառուին խաղողի մթերումների (գնումների) համար բյուջետային երաշխիքները տրամադրվում են առավելագույնը մինչև 45 ամիս մարման ժամկետով: Այս կապակցությամբ անհրաժեշտ է պարզաբանել, թե ինչ հիմնավորմամբ է առավելագույնը 60 ամիս մարման ժամկետ ունեցող վարկերի համար տնտեսավարողների մոտ ապահովման միջոցի ոչ բավարար մակարդակի դեպքում բյուջետային երաշխիքի տրամադրման օպտիմալ ժամկետ ընտրվել առավելագույնը մինչև 45 ամիս մարման ժամկետը:
    







     2. Նախագծով հաստատվող 2023թ. խաղողի մթերումներ իրականացնող տնտեսավարողներին գյուղատնտեսական հումքի մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգի (այսուհետ՝ Կարգ) 2-րդ կետի 2-րդ ենթակետի համաձայն շահառու է հանդիսանում ՀՀ տարածքում գործող, 2023թ. խաղողի գնումներ իրականացնող և 2022թ. արտահանումներ իրականացրած կազմակերպությունը կամ անհատ ձեռնարկատերը, որն ունի դրական վարկային (վարկի համար դիմելու պահին նախորդող 12 ամիսների ընթացքում շահառուն և (կամ) իր հետ փոխկապակցված որևէ անձ չպետք է ունենա 90 օր և ավելի ժամկետով ժամկետանց վարկային պարտավորություն կամ «ոչ ստանդարտ» դասով դասակարգված վարկեր) պատմություն և դիմումի ներկայացման նախորդող օրվա դրությամբ չունի ժամկետանց հարկային պարտավորություններ (առանց դրոշմանիշային վճարի): Նշվածի կապակցությամբ, դրական վարկային պատմության համար բացի ժամկետանց պարտավորություններից առաջարկում ենք հաշվի առնել նաև շահառուի վարկունակությունը և վարկային ծանրաբեռնվածությունը:
    2023 թվականի խաղողի ավելցուկային բերքի մթերման գործընթացը կազմակերպելու նպատակով պետական բյուջեից էկոնոմիկայի նախարարությանը գումար տրամադրելու և գնման գործընթացի առանձնահատկություններ սահմանելու մասին ՀՀ կառավարության որոշման նախագծի վերաբերյալ.
    2023թ. խաղողի ավելցուկային բերքի մթերման գործընթացը կազմակերպելու նպատակով նախագծով նախատեսվում է Էկոնոմիկայի նախարարությանը ՀՀ պետական բյուջեից (կայունացման դեպոզիտային հաշվի միջոցներից, բյուջետային ծախսերի տնտեսագիտական դասակարգման «Ներքին վարկեր և փոխատվություններ» հոդվածով) տրամադրել 2․0 մլրդ դրամ՝ «Հայ-Ալմաստ» ՓԲԸ-ի միջոցով հայկական կոնյակի սպիրտի արտադրությամբ զբաղվող կազմակերպություն(ներ)ից առնվազն 3 տարի հնեցված 1․0 մլն լիտր (100 %-անոց սպիրտի հաշվարկով) հայկական կոնյակի սպիրտ ձեռք բերելու համար։
    1. Կայունացման հաշվի միջոցների օգտագործման ուղղություններ կարող են դիտարկվել ՀՀ պետական բյուջեի կատարմանն աջակցելու նպատակով դեֆիցիտի ֆինանսավորումը կամ Կառավարության պարտքի վերաֆինանսավորման ռիսկի կառավարման նպատակով իրականացվող գործառնությունները (ՀՀ կառավարության 30.03.2023թ. N 424-Ն որոշում), մինչդեռ նախագծով առաջարկվող գործընթացի նպատակը չի առնչվում վերոնշյալ օգտագործման ուղղություններին: Հետևաբար Նախագծով առաջարկվող ուղղությամբ կայունացման հաշվի միջոցների օգտագործումը հնարավոր չէ։
    2. Նախագծի 5-րդ կետով նախատեսվել է, որ հայկական կոնյակի սպիրտի ձեռքբերման նպատակով կազմակերպությունների ընտրության և գործընթացի իրականացման նպատակով Էկոնոմիկայի նախարարությունը կստեղծի մասնագիտական խումբ և գնահատող հանձնաժողով՝ դրա կազմում ընդգրկելով Էկոնոմիկայի նախարարության երկու, Տարածքային կառավարման և ենթակառուցվածքների նախարարության, Արարատի և Արմավիրի մարզպետարանների, ինչպես նաև «Հայ-Ալմաստ» ՓԲԸ-ի մեկական ներկայացուցիչներ:
    Այս կապակցությամբ անհրաժեշտ է մեկնաբանել, թե ինչով է պայմանավորված ««Հայ-Ալմաստ» փակ բաժնետիրական ընկերություն հիմնադրելու մասին» ՀՀ կառավարության 09.12.2021թ. N 1988-Ա որոշման 1-ին կետով սահմանված՝ ՀՀ տարածքում գործող ադամանդագործական և ոսկեգործական ընկերությունների կոնսոլիդացված պահանջարկը սպասարկելու, այն է՝ նույն ընկերությունների կողմից իրականացված կանխավճարների հաշվին բնական ալմաստի և թանկարժեք մետաղների հումք արդյունահանող ընկերություններից միասնական խմբաքանակով և (կամ) մեկ լոտով գնումներ կատարելու և ՀՀ տարածքում գործող վերոհիշյալ ընկերություններին մեկ լոտով կամ խմբաքանակով փոխանցելու նպատակով հիմնադրված «Հայ-Ալմաստ» ՓԲԸ-ի ներկայացուցչի ընդգրկվածությունը հայկական կոնյակի սպիրտի ձեռքբերման նպատակով կազմակերպությունների ընտրության և գործընթացի իրականացման նպատակով ստեղծված հանձնաժողովում:
    Ընդ որում, բացահայտման կարիք ունի նաև, թե ինչ հարաբերություններ են հաստատվելու Էկոնոմիկայի նախարարության և «Հայ-Ալմաստ» ՓԲԸ-ի միջև, արդյոք դրանց իրականացումը հատուցվելու է նախարարության կողմից, թե ոչ, և ինչ եղանակով է նախարարությունը նախնական հսկողություն իրականացնելու և հավաստիանալու ընկերության հետ հաստատված հարաբերությունների կատարման նկատմամբ։
    3. Նախագծի բովանդակությունից պարզ է, որ գնումը կատարվելու է մեկ անձից գնման ձևով, հետևաբար դրա ընդունումը հիմնավորող փաստաթղթում անհրաժեշտ է նշել նաև այդ գնման ձևի կիրառման հիմքը:
    




    4. Նախագծի 5-րդ կետի 1-ին ենթակետով նախատեսվում է սահմանել, որ մասնակիցն ընդհանուր գնային առաջարկում առանձնացված ներկայացնում է նաև մեկ լիտր (100 %-անոց սպիրտի հաշվարկով) հայկական կոնյակի սպիրտի պահպանման տարեկան գինը: Այս կապակցությամբ, նկատի ունենալով, որ մասնակիցը պետք է պահպանի իր իսկ կողմից արտադրված կոնյակի սպիրտը և այն, որ մասնակցից նշված կոնյակի սպիրտի ձեռքբերումը կատարվում է վերջինիս առևտրային գործունեությունն ապահովելու նպատակով անհրաժեշտ ֆինանսական միջոցների հասանելիությունն ապահովելու նպատակով, ուստի մասնակցի ընդհանուր գնային առաջարկում նաև մեկ լիտր կոնյակի սպիրտի պահպանման տարեկան գինը նախատեսելը գտնում ենք ոչ նպատակահարմար:  Հակառակ պարագայում, նախագծի հիշյալ կետում «տարեկան գինը» բառերն անհրաժեշտ է փոխարինել «տարեկան միավոր գինը» բառերով, նկատի ունենալով, որ կոնյակի սպիրտի պահպանման դիմաց վճարումները պետք է կատարվեն փաստացի պահպանված քանակների հաշվարկով:
	



































Ընդունվել է ի գիտություն։













    Էկոնոմիկայի նախարարության կողմից խաղողի մթերումների գործընթացի պատշաճ իրականացման, առկա խնդիրների կարգավորման, մթերումների գործընթացի համակարգման, թափանցիկության ու վերահսկողության ապահովման ռազմավարական լուծում է դիտարկվում խաղողի արժեշղթայի միասնական էլեկտրոնային տեղեկատվական համակարգի (այսուհետ՝ Համակարգ) ներդրումը և գործարկումը։ Համակարգի ստեղծման ուղղությամբ ակտիվ աշխատանքներ են տարվում և դրանց բարեհաջող ընթացքի դեպքում ակնկալվում է, որ 2024 թվականին խաղողի մթերումները պիլոտային մակարդակով կիրականացվեն Համակարգի միջոցով։ 
   Տնտեսավարողների աջակցության գործքակազմից կարող են օգտվել «2023 թվականի խաղողի մթերումների գործընթացի կազմակերպման միջոցառումները հաստատելու մասին» Կառավարության որոշման նախագծի հավելվածի 5-րդ կետով սահմանված պայմաններով և յուրքանչյուր աջակցության գործիքի համար նախատեսված ընթացակարգերով, որոնց համար սահմանվում են նաև հսկողության ապահովման նկատմամբ պատասխանատուներ։



1․ Մասամբ է ընդունվել։
2023 թվականի խաղողի մթերումների գործընթացի կազմակերպման նպատակով առաջարկվող աջակցության գործիքակազմը, ինչպես նաև խաղողի մթերման 1կգ-ի նվազագույն 110 դրամ արժեքը որոշվել է փոխվարչապետ Տիգրան Խաչատրյանի համակարգմամբ Էկոնոմիկայի և Տարածքային կառավարման և ենթակառուցվածքների նախարարությունների ներկայացուցիչների, Արարատի, Արմավիրի, Արագածոտնի և Վայոց ձորի մարզպետների մասնակցությամբ կազմակերպված աշխատանքային քննարկումների արդյունքում։ 
Միջոցառումների 4-րդ կետի 3-րդ և 4-րդ ենթակետերի համար անհրաժեշտ շուրջ 2.0 մլրդ դրամ գումարի չափը գնահատվել է Էկոնոմիկայի նախարարության մեթող կազմակերպությունների հետ քննարկումների և վերջիններիս կողմից կանխատեսվող մթերման ծավալներից ելնելով, ըստ որի ակնկալվում է, որ վերը նշված ենթակետերի միջոցառումներից կօգտվեն մեծածավալ մթերումներ իրականացնող շուրջ 6 կազմակերպություն։
  Ինչ վերաբերում է ոչ ամբողջական 1000 և 5000 տոննա խաղողի մթերման դեպքում կարգավորումներ տալու նպատակով նախագծի հավելվածի 5-րդ կետի 2-րդ ենթակետը լրացվել է «ընդ որում նշված ենթակետերի շրջանակներում սուբսիդավորման գումարները տրամադրվում են մթերված 1000 կամ 5000 տոննա ամբողջական խմբաքանակների համար» պարբերությամբ։

2․ Չի ընդունվել։
Քանի որ մարզպետարանները ավելցուկային խաղող ունեցող խաղողագործների ցանկերը, ըստ մթերման ենթակա խաղողի քանակների, կազմվելու են հիմք ընդունելով բնակավայրերի վարչական ղեկավարների կողմից  տրամադրված ցուցակները։ Բնակավայրերի վարչական ղեկավարները տիրապետում են տվյալ տեղեկատվությանը, բացի այդ ցուցակներում ավելորդ քանակությամբ խաղողի ծավալներ ներառելուց խուսափելու նպատակով Էկոնոմիկայի նախարարությունը կազմակերպություններից հավաքագրելու և մարզպետարաններին է տրամադրելու նախագծի ընդունման օրվա դրությամբ գյուղացիական տնտեսությունների հետ կնքված պայմանագրերով նախատեսված մթերման ծավալները, ինչպես նաև փաստացի մթերումները, ըստ խաղողագործների։ 






3․ Ձեռք բերված կոնյակի սպիրտը սահմանված ընթացակարգով պետք է կապարակնքվի, իսկ հետագա պահպանության պատասխանատվությունը կրում է օտարող տնտեսավարողը, հետևաբար  պահպանման ընթացքում առաջացող տեխնիկական կորուստների համար պատասխանատվությունը կրելու է տնտեսավարողը, իսկ բնական կերուստները հաշվարկվելու են օրենսդրությամբ սահմանված կարգով և Կառավարության 2018 թվականի դեկտեմբերի 13-ի թիվ 1467-Ն որոշմամբ սահմանված չափաքանակներով։  







1․  Բյուջետային երաշխիքները տրամադրելու առավելագույնը մինչև 45 ամիս մարման ժամկետը սահմանվել է հետևյալ տրամաբանությամբ, քանի որ վարկերը տրամադրվում են 5 տարի մարման 2 տարի արտոնյալ ժամկետով, իսկ վարկի հիմնական գումարի մարումներն առաջնային կարգով ուղղվում են բյուջետային երաշխիքներով ապահովված պարտավորությունների մարմանը, մայր գումարի հավասարաչափ մարումների պահանջը հաշվի առնելով ստացվում է, որ վարկի մայր գումարի 50 տոկոսի մարումները պետք սկսվեն 24 ամիս հետո՝ 18 ամսվա ընթացքում, որը կազմում է 42 ամիս։ Մյուս կողմից նախագծի 2-րդ կետի 5-րդ ենթակետի համաձայն բյուջետային երաշխիքների հիման վրա ՖԿ-ների կողմից վճարման պահանջ կարող է ներկայացվել վարկի գծով 90 օր և ավելի ժամկետանց պարտավորությունների առկայության դեպքում, այդ պատճառով 42 ամսին ավելացվել է ևս 3 ամիս։
2․ Չի ընդունվել։
Մինչև բյուջետային երաշխիքից օգտվելը շահառուն ըստ Կարգի 10-րդ կետի դիմում է ՖԿ-ին, որը իրականացնում է շահառուների վարկունակության գնահատում և կայացնում նախնական որոշում՝ Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրի ներքո վարկ տրամադրելու վերաբերյալ (վարկի նախահաստատում), հաշվի առնելով նաև վարկային ծանրաբեռնվածությունը։























1․ Ընդունվել է։








2․ Էկոնոմիկայի նախարարությունը նպատակահարմար է համարել գործընթացը կազմակերպել «Հայ-Ալմաստ» ՓԲԸ-ի միջոցով և նախագծի ընդունումից հետո այդ հիմքով «Հայ-Ալմաստ» փակ բաժնետիրական ընկերություն հիմնադրելու մասին» Կառավարության 09.12.2021թ. N 1988-Ա որոշման մեջ կկատարվեն  համապատասխան փոփոխություններ և լրացումներ, որով կընդլայնվի ընկերության գործունեության շրջանակները։     
Գործընթացի նկատմամբ նախնական և հետագա հսկողություն իրականացնելու հետ կապված հարաբերությունները կսահմանվեն Էկոնոմիկայի նախարարության և «Հայ-Ալմաստ» ՓԲԸ-ի, ինչպես նաև  «Հայ-Ալմաստ» ՓԲԸ-ի և ընտրված մասնակցի հետ կնքվող հայկական կոնյակի սպիրտի ձեռք բերման պայմանագրերով։
















3․ Մեկ անձից գնման ձևի կիրառման համար հիմք են ընդունվելու նախագծի 6-րդ կետի 1-ին ենթակետի շրջանակներում հանձնաժողովի կողմից հաստատված կազմակերպությունների ընտրության որակավորման չափորոշիչների, դրանց գնահատման համար ներկայացվելիք փաստաթղթերի և հրավերով նախատեսված պայմաններին բավարար գնահատված կազմակերպությունների կողմից ներկայացված ցածր գնային առաջարկը։
4․ Ընդունվել է։


	[bookmark: _Hlk131680345]3. Տարածքային կառավարման և ենթակառուցվածքների նախարարություն
	25.08.2023թ.

	
	N ԳՍ/15.3/25969-2023

	   Նախագծերի վերաբերյալ առաջարկվում է՝ բոլոր նախագծերում «մարզպետարան» բառը և վերջինիս հոլովաձևերը փոխարինել «մարզպետի աշխատակազմ» բառերով և վերջինիս հոլովաձևերով՝ հաշվի առնելով ՀՀ վարչապետի 29.12.2022թ. N 1550-Լ որոշումը։
Միաժամանակ տեղեկացնենք, որ նախագիծը ներկայացվել է ՀՀ մարզպետների աշխատակազմերի քննարկմանը, արդյունքների վերաբերյալ լրացուցիչ կտեղեկացնենք։
	Ընդունվել է։

	[bookmark: _Hlk131680591]4․ Արարատի մարզպետի աշխատակազմ
	30.08.2023թ․

	
	N ԳՍ/15.3/26169-2023

	     Նախագծերի վերաբերյալ առաջարկվում է սահմանամերձ համայնքներում /բնակավայրերում/ գտնվող մթերող գործարաններն ամբողջությամբ սուբսիդավորվեն:
	Չի ընդունվել։
Հաշվի առնելով, որ Արարատի մարզի սահմանամերձ Սևակավան և Երասխ, ինչպես նաև դրանց հարակից  Արմաշ և Սուրենավան բնակավայրերում արտադրված խաղողը բնակլիմայական առանձնահատկություններով պայմանավորված շուտ է հասունանում և «Վեդի Ալկո» ՓԲԸ-ն սկսել է և պատրաստակամություն է հայտնել ամբողջությամբ մթերելու նշված բնակավայրերի խաղողի ամբողջ բերքը։ 

	5․ Արմավիրի մարզպետի աշխատակազմ
	30.08.2023թ․

	
	N ԳՍ/15.3/26169-2023

	Նախագծերի վերաբերյալ առաջարկում  է  հետևյալը.
   1․ Կատարված հաշվարկներով ստացվում է, որ մթերվող 1կգ խաղողի դիմաց սուբսիդավորումը կազմում է մի տարբերակով 19,3 դրամ՝ /5000 – 14000 տոննայի դեպքում/, մյուս տարբերակով 25 դարմ /15000 տոննայից ավելի դեպքում/՝ հաշվի առնելով այն հանգամանքը, որ մեկ տնտեսվարողի հաշվով մթերման ծավալը գործնականում չի գերազանցի  20 հազար տոննան։ Նախագծով խաղողի մթերման գին է սահմանված 1կգ–ը  նվազագույնը 110 դրամ, որը կիրառվելու է տնտեսվարողի կողմից, քանի որ անիրատեսական է  դրանից բարձր գնով ծրագրից օգտվողների կողմից խաղողի մթերումը։
Հաշվի առնելով  վերջին տարիներին խաղողի մշակման գործընթացում ծախսերի ավելացումը և հետևաբար ինքնարժեքի բարձրացումը, առաջարկում եմ նվազագույն գին սահմանել 120 դրամ, իսկ սուբսիդավորման արժեք նախատեսել 1կգ–ի հաշվով  միջինը՝ 30 դրամ։
    –	Ընթացակարգի 10–րդ կետով նախատեսված 3 աշխատանքային օրվա փոխարեն առաջարկում եմ  սահմանել  մինչև 5 աշխատանքային օր։
     -  Ընթացակարգի 11-րդ  կետով սահմանված «9-րդ կետով սահմանված պայմաններով և ժամկետներում» եզրույթը լրացնել հետևյալ խմբագրությամբ. «9-րդ կետով սահմանված պայմաններով և 10-րդ կետով սահմանված ժամկետներում»։
      –	Ծրագրով նախատեսված չեն մարզպետի աշխատակազմի կողմից մթերումների իրական ծավալների արժանահավատության ստուգման մեխանիզմները։ Հաշվի առնելով վերջին տարիների մտահոգություններն առ այն, որ մթերող որոշ կազմակերպությունների կողմից մթերված ծավալների հնարավոր առերևույթ հավելագրումներ են կատարվում, ուստի նշված ռիսկը բավականին մեծ է, իսկ մարզպետի աշխատակազմի համապատասխան ստորաբաժանման  աշխատանքային ռեսուրսը, ինչպես նաև գործառույթները բավարար չեն հիշատակված ռիսկերը կառավարելու համար։
     Հետևաբար, առաջարկում եմ հսկողական գործընթացներում նախագծով ապահովել  ՀՀ էկոնոմիկայի նախարարության կամ պետական այլ իրավասու մարմնի ներգրավվածությունը նշված գործընթացում և  այդ  նպատակով  սահմանել համապատասխան  ընթացակարգ։
	
1․ Չի ընդունվել։
Հաշվի առնելով, որ 2023 թվականի խաղողի մթերումների գործընթացի կազմակերպման նպատակով առաջարկվող աջակցության գործիքակազմը, ինչպես նաև խաղողի մթերման 1կգ-ի նվազագույն 110 դրամ արժեքը որոշվել է փոխվարչապետ Տիգրան Խաչատրյանի համակարգմամբ Էկոնոմիկայի և Տարածքային կառավարման և ենթակառուցվածքների նախարարությունների ներկայացուցիչների, Արարատի, Արմավիրի, Արագածոտնի և Վայոց ձորի մարզպետների մասնակցությամբ կազմակերպված աշխատանքային քննարկումների արդյունքում։


· Ընդունվել է։


· Ընդունվել է։



· Մասամբ է ընդունվել։
  «2023 թվականի խաղողի մթերումների գործընթացի կազմակերպման միջոցառումները հաստատելու մասին» Կառավարության որոշման նախագծի 3-րդ կետը շարադրվել է հետևյալ խմբագրությամբ՝ «2023 թվականի խաղողի մթերումների գործընթացի ընտրանքային մշտադիտարկումը մթերման կետերում կատարվում է մարզպետների աշխատակազմերի համակարգմամբ, որին կարող են ներգրավվել խաղողագործների միությունները։»։
   Բացի այդ,  նախագծի հավելվածի 8-րդ կետում կատարվել է լրացում, ըստ որի տնտեսավարողներն ապահովում են մշտադիտարկում իրականացնող անձանց ազատ մուտքը մթերման կետեր և դրանցում տեղակայված խաղողի կշռման տարածքներ։ Նույն պահանջը կսահմանվի Էկոնոմիկայի նախարարի «2023 թվականին 5000 տոննայից մինչև 14000 տոննան ներառյալ և 15000 տոննա և ավելի խաղողի մթերումներ իրականացնող տնտեսավարող սուբյեկտներին սուբսիդավորում տրամադրելու ընթացակարգը հաստատելու մասին» հրամանի նախագծով սահմանված համաձայնագրում։

	6. Սննդամթերքի անվտանգության տեսչական մարմին
	24.08.2023թ.

	
	N /04.2/11194-2023

	«2023 թվականի խաղողի մթերումների գործընթացի կազմակերպման միջոցառումները հաստատելու մասին», «2023 թվականին խաղողի մթերումներ իրականացնող տնտեսավարողներին գյուղատնտեսական հումքի մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» Հայաստանի Հանրապետության Կառավարության որոշումների նախագծերի, ինչպես նաև «2023 թվականին վերամշակող կազմակերպությունների կողմից մթերվող խաղողի քանակների փաստաթղթավորման և տեղեկատվության տրամադրման ընթացակարգը սահմանելու մասին» և «2023 թվականին 5000 տոննայից մինչև 14000 տոննա և 15000 տոննայից ավելի խաղողի մթերումներ իրականացնող տնտեսավարող սուբյեկտներին սուբսիդավորում տրամադրելու ընթացակարգը հաստատելու մասին» Հայաստանի Հանրապետության Էկոնոմիկայի նախարարի հրամանների Նախագծերի վերաբերյալ առարկություններ և առաջարկություններ չկան։
Ինչ վերաբերում է «2023 թվականի խաղողի ավելցուկային բերքի մթերման գործընթացը կազմակերպելու նպատակով պետական բյուջեից Էկոնոմիկայի նախարարությանը գումար տրամադրելու և գնման գործընթացի առանձնահատկություններ սահմանելու մասին» Հայաստանի Հանրապետության Կառավարության որոշման նախագծին (այսուհետ՝ Նախագիծ), ապա հաշվի առնելով այն հանգամանքը, որ Սննդամթերքի անվտանգության տեսչական մարմնի ենթակայությամբ գործող «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությունն  իր հավատարմագրման ոլորտում և կանոնադրադրական գործառույթների շրջանակներում նմուշառման գործառույթ չունի, ուստի առաջարկում ենք Նախագծի 3-րդ կետի 2-րդ ենթակետը և 5-րդ կետի 3-րդ ենթակետի «դ․» կետը խմբագրել։
	Ընդունվել է։



